
				এই পাতাটির মুদ্রণ সংশোধন করা প্রয়োজন। 
8ե-8 মোহন অমনিবাস
- (>8) চীফ ডিটেকটিভ ইনস্পেক্টর মিঃ বেকার অফিসে বসিয়া একজন সহকারীকে কোন বিষয়ে উপদেশ দিতেছিলেন, এমন সময়ে চাপরাসী একখানি কার্ড আনিয়া তাহার হাতে দিল। মিঃ বেকার কার্ডখানির উপর চক্ষু বুলাইয়া বিস্মিত হইয়া কহিলেন, “সেলাম দেও।”
রায়সাহেব অবিনাশচন্দ্র রায় তাহার বিরাট বপু লইয়া হাঁপাইতে হাঁপাইতে প্রবেশ করিয়া কহিলেন, “গুড় মনিং মিঃ বেকার। আশা করি, আপনাকে বিরক্ত করলাম না ?” মিঃ বেকার মৃদু হাসিয়া কহিলেন, “গুড় মনিং রায়সাহেব। তবে যে আপনি তীর্থভ্রমণে বেরিয়েছিলেন ?”
“হা, আমার আবার তীর্থ ভ্রমণ।” বলিতে বলিতে তিনি একখানা চেয়ারের উপর ধপাস করিয়া উপবেশন করিলেন।
মিঃ বেকার সহকারীকে বিদায় দিয়া কহিলেন, “কি ব্যাপার বলুন তো? আবার বন্ধু — না-কি ?”
রায়সাহেব বিস্মিত স্বরে কহিলেন, “আপনার অনুমান-শক্তি অসাধারণ, মিঃ বেকার। শুধু এই জন্যই আপনারই কাছে ছুটে এসেছি।”
“ধন্যবাদ ! কিন্তু সেদিন যেমন অনর্থক আমাদের হয়রান করিয়েছিলেন, আবার তেমন কিছু না কি রায়সাহেব?”
রায়সাহেব অতিমাত্রায় ক্ষুন্ন হইয়া কহিলেন, “সেদিন আর দু’মিনিট পূর্বে আপনারা যদি উপস্থিত হতেন তা’ হ’লে সে কেমন ক’রে পালাতো একবার দেখে নিতাম। কিন্তু শয়তান আমাকে হঠাৎ এমন বেকায়দায় বেঁধে ফেল্পে যে, চেষ্টামাত্রও করতে পারলাম না।”
মিঃ বেকার রিষ্ট-ওয়াচটার দিকে চাহিয়া কহিলেন, “এইবার আসল কথায় আসা যাক। সংবাদ কি বলুন ?”
রায়সাহেবের মুখ গভীর হইয়া উঠিল। তিনি ক্ষণকাল নীরব থাকিয়া কহিল্লেন, “আমার
জীবন বিপন্ন, মিঃ বেকার।” *
“বিপন্ন। আপনার জীবন? কেন, কি ব্যাপার বলুন তো।” মিঃ বেকার বিস্ময় প্রকাশ করিলেন। go
リ。
রায়সাহেব মুখ-ভাব অপরিবর্তিত রাখিয়া কহিলেন, “মোহন আমাকে খুন করবে।” “শুধু শুধু আপনাকে সে খুন করতে যাবে কেন? তা’ ছাড়া সে খুন-খারাপিকে ঘৃণা করে।” মিঃ বেকার আশ্বাস দিলেন। -
রায়সাহেব আশ্বস্ত না হইয়া কহিলেন, “আপনার কথায় আমার ভয় যাবে না, মিঃ বেকার। সে নিশ্চয়ই এবার আমাকে খুন করবে। কখনও করে নি বলে যে কখনও করবে না আর—এমন যুক্তিতে আমার মন সায় দেয় না।”
মিঃ বেকার বিরক্তি চাপিয়া কহিলেন, “কিন্তু আপনাকে সে শুধু শুধু অকারণে খুন করবে কেন ?”
অকারণে নয়, মিঃ বেকার। রায়সাহেব চিন্তিত মুখে কহিলেন।

